Aðalfundur S.Í. 2008 
Haldinn í Reykjavík laugardaginn 3. maí 2008
1. Guðfríður Lilja Grétarsdóttir forseti setti fundinn og bauð fundarmenn velkomna.  Hún stakk upp á Ágústi Sindra Karlssyni sem fundarstjóra og Helga Árnasyni til vara.  Þá stakk hún upp á Ríkharði Sveinssyni og Hjördísi Birgisdóttur sem fundarriturum.  Samþykkt samhljóða.  
Starfsmenn fundarins tóku til starfa.  Fundarstjóri kannaði lögmæti fundarins og lýsti hann löglegan með samþykki fundarins.
2. Aðalfundargerð síðasta fundar liggur fyrir fundinum og kvaddi enginn sér hljoðs um hana.  Samþykkt samhljóða.
3. Ólafur H. Ólafsson gerði grein fyrir kjörbréfum og kannaði fundarsókn:
Tf. Reykjavíkur

7 fulltrúar
Tf. Hellir


8
“
Sf. Hrókurinn


1
“
Sd. Fjölnis


4
“
Sd. KR



3
“
Sf. HR



1
“
Sd. eldri borgara í Rvík
1
“
Sd. Hauka


6
“
Sf. Kátu biskuparnir

2
“
Sf. Snæfellsbæjar

2
“
Tf. Ísafjarðar


1
“
Tf. Bolungarvíkur

3
“
Sf. Akureyrar


5
“
Tf. Dalvíkur


2
“
Ss. Austurlands

2
“
Tf. Vestmannaeyja

4
“
Sf. Selfoss og nágr.

3
“
Sf. Reykjanesbæjar

4
“
Tf. Garðabæjar

4
“
Sf. Vinjar


1
“
Víkingaklúbburinn

2
“
Samtals 66 fulltrúar.
Ólafur kynnti kjörbréf tveggja félaga sem ekki hafa verið samþykkt sem ný aðildarfélög Skf. Vinjar og Víkingaklúbburinn.  Kjörbréfin borin upp og samþykkt samhljóða.
Fyrir fundinum liggur fyrir tillaga um að 7. liður verði færður fram og verði að lið 4.  Samþykkt samhljóða.
4. Inntaka nýrra félag.
Víkingaklúbburinn og Sf. Vinjar sækja um aðild að SÍ.  Samþykkt samhljóða og hljóta fulltrúar þeirra um leið kjörgengi á fundinum.
5. Guðfríður Lilja flutti skýrslu stjórnar og tók saman árangur síðustu fjögurra ára en hún lætur nú af störfum eftir fjörugga ára setu í forsetastól.  Hún vék að stöðu Skákþings Íslands og að vegur þess hafi aukist en enn væru möguleikar á að gera betur og um leið að styðja við skákþróun á landsbyggðinni og bæta unglingastarf.  Friðriksmót Landsbankans er orðið að árlegum viðburði og ætti það einnig að eiga við árlegt alþjóðlegt skákmót í samstarfi við Glitni banka.  Lilja ræddi um endurbætur á húsnæði SÍ og TR til að gera það betur hæft fyrir skákviðburði.  Fjármál Skáksambandsins hafa einnig lagast og hefur framlag ríkisins hækkað myndarlega, sem hefur gert sambandinu mögulegt að auka skákstyrki og þátttöku í mótum erlendis.  Lilja ræddi um launamál, skákþjáflun og mikilvægi þess að halda friðinn í skákhreyfingunni.  Lilja þakkaði fyrir ánægjulegt samstarf eftir fjögurra ára fundarsetu og klöppuðu fundarmenn vel og lengi fyrir henni.
6. Lilja gerði grein fyrir ársreikningi í fjarveru gjaldkera Hörpu Ingólfsdóttur.  Aukning er á veltu sambandsins og er það m.a. vegna NM í skólaskák, aukinna styrkja og Minningarmóts um Þráin Guðmundsson.  Hagnaður ársins er tæpar 70 þús. krónur.
7. Umræður um störf stjórnar og afgreiðsla reikninga.    
Innskot – Kjörbréf frá TV – viðbót – samþ. samhljóða.
Sævar Bjarnason þakkaði Lilju og stjórn SÍ fyrir vel unnin störf.  Sævar beindi til stjórnar SÍ að stinga upp á konu sem heiðursfélaga SÍ.  Hann vildi fá upplýst um eignarhald SÍ að skak.is og hvort ársreikningur Skákskólans eigi heima í ársreikningi SÍ.
Lilja svaraði til að SÍ ætti skak.is og væri hún fréttasíða Skáksambandsins.  Ársreikningur Skákskólans er birtur til upplýsinga en ekki til atkvæða.
Jóhann H. Ragnarsson þakkaði Lilju fyrir velunnin störf.  Hann fagnaði reglum um styrkveitingar og vildi að meira samræmi væri í reglunum milli titilhafa og annarra.  Hann benti á að SÍ væri í unglingastarfi sem félögin ættu frekar að sinna en SÍ ætti að sýna stuðning en félögin ættu að sinna grunnstarfinu.
Helgi Ólafsson þakkaði Lilju fyrir frábært starf.  Helgi svaraði ábendingu Sævars, en skýrsla og reikningar Skákskólans hafa birst í ársskýrslu SÍ í áravís til upplýsingar.
Lilja svaraði Jóhanni varðandi unglingastarf.  Hún gagnrýndi skrif á skákhorninu og tengil af skak.is á skákhornið.
Ársreikningar SÍ bornir upp og samþykktir samhljóða.
8. Guðfríður Lilja gerði grein fyrir fjárhagsáætlun fyrir næsta starfsár.  Nýir liðir eru afrekssjóður og landsbyggðarsjóður, Skák í skólum, Tímaritið Skák, þjálfun o.fl. sem gefur fyrirheit um starfsárið.  Gert er ráð fyrir Reykjavíkurskákmóti 2009.
Fjárhagsáætlun borin undir fundinn og samþykkt samhljóða.
9. Kosning stjórnar og varastjórnar.
Fyrir fundinum liggja tvö framboð til forseta SÍ, Björn Þorfinnsson og Óttar Felix Hauksson.
Björn Þorfinnsson tók til máls og gerði grein fyrir helstu baráttumálum og metnaðarfullri fjárhagsáætlun fyrir næsta ár.
Óttar Felix tók til máls og þakkaði fráfarandi forseta vel unnin störf.  Hann greindi frá sínum helstu baráttumálum og hafði uppi varnaðarorð í fjármálum SÍ.
Af 66 fulltrúum greiddu 63 atkvæði.
Björn Þorfinnsson

40 atkvæði
Óttar Felix Hauksson

22 atkvæði
1 ógilt atkvæði.
Björn Þorfinnsson sigraðí með 18 atkvæða mun.  Hann þakkaði stuðninginn.
Óttar Felix óskaði Birni til hamingju með kjörið og drengilega baráttu og gaf kost á sér til áframhaldandi stjórnarsetu.
Fundarhlé
Guðfríður Lilja kvaddi sér hljóðs og óskaði Birni til hamingju með kjörið og þakkaði Óttari fyrir störf sem varaforseti og jákvæð viðbrögð við ósigrinum.
Björn gerir tillögu að eftirtöldum í stjórn:
Magnús Matthíasson
Óttar Felix Hauksson
Sigurbjörn Björnsson
Edda Sveinsdóttir
Helgi Árnason
Halldór Grétar Einarsson
Samþykkt samhljóða.
Í varastjórn:
1.                  Páll Sigurðsson
2.                  Karl Gauti Hjaltason
3.                  Torfi Leósson
4.                  Stefán Bergsson 
Sævar Bjarnason stakk upp á Kristjáni Erni Elíassyni.  Einar K Einarsson stakk upp á Róberti Lagerman í varastjórn.
Kjörið fór fram sem hér segir:
1.
Páll Sigurðsson

38 atkvæði
2.
Torfi Leósson


35
3.- 4.
Karl Gauti Hjaltason

28
3.- 4.
Stefán Bergsson

28
Kristján Örn og Róbert fengu færri atkvæði.
10. Kosning endurskoðenda  
Tillaga um Árna Björn Jónasson og Þráin Vigfússon sem aðalmenn og Kristinn B. Þorsteinsson til vara.  Samþykkt samhljóða.
11. Kosning í kjörbréfanefnd.
Tillaga um óbreytta kjörbréfanefnd.  Ólafur H. Ólafsson, Haraldur Baldursson og Sigurbergur H. Elentínusson.  Til vara:  Georg Páll Skúlason, Jóhann Larsen og Árni Á Árnason.  Samþykkt samhljóða.
12. Dómstóll SÍ.
Tillaga um óbreyttan Dómstól SÍ.  Ingólfur Friðjónsson, Jón Rögnvaldsson og Ólafur H. Ólafsson.  Til vara:  Hilmar Ingimundarson, Hlíðar Þór Hreinsson og Andri Hrólfsson.  Samþykkt samhljóða.
13. Lagabreytingatillögur.
Lilja kynnti tvær tillögur á breytingu á Skáklögum S.Í.:
Lagabreytingartillögur

lagðar fram af Lenku Ptacnikovu, Guðfríði Lilju Grétarsdóttur og Páli Sigurðssyni fyrir aðalfund 3. maí 2008
Skáklög SÍ

3. kafli Íslandsmót skákfélaga

19. grein


Keppendur skulu vera fullgildir félagsmenn þeirra taflfélaga sem þeir tefla fyrir.  Raða skal keppendum í sveitir og borð eftir styrkleika.  Ekki er leyfilegt að breyta röð keppenda eftir að keppni hefst.  Keppandi getur flust upp eða niður um sveit hvenær sem er keppninnar en heildarröð keppenda verður að haldast.  Komi lið ekki til keppni án orsaka tapar það skákum á öllum borðum.  Komi slíkt fyrir tvisvar skal liðið dæmt úr keppninni.  Í hverri viðureign skal a.m.k. helmingur liðsmanna hverrar sveitar vera íslenskir ríkisborgarar eða hafa verið með lögheimili sitt á Íslandi undanfarið ár.

Breytingartillaga:

Í lok 19. greinar bætist við eftirfarandi klausa:

Frá og með Íslandsmóti skákfélaga 2009-2010 skal að minnsta kosti ein stúlka/kona vera í sérhverri sveit mótsins. 

Guðfríður Lilja kynnti breytingatillögu við 19. gr. skáklaga.  Helgi Ólafsson kvaddi sér hljóðs og studdi tillöguna.  Sævar Bjarnason kvaddi sér hljóðs og var á móti tillögunni en hann vill ekki hrófla við liðsuppstillingunni.  Páll Sigurðsson ræddi um að hægt væri að útfæra tillöguna á ýmsa vegu og að tilgangurinn væri að fjölga konum í Íslandsmóti skákfélaga og að það væri megin tilgangur tilögunnar.

Breytingatillaga við 19. gr. felld 12-22.

Lagabreytingartillögur

lagðar fram af stjórn S.Í. fyrir aðalfund 3. maí 2008


Skáklög SÍ

14. gr., 2. mgr:

“Við val á keppendum og skipan í landsliðssæti skal stjórnin hafa til hliðsjónar alþjóðleg skákstig og árangur skákmanna á nýafstöðnum mótun, enda hafi þeir teflt eigi færri en 30 kappskákir á undanförnum 24 mánuðum... Stjórn S.Í. getur falið sérstakri nefnd eða þjálfara að gera tillögu til hennar um skipan landsliðs.”

Breytingartillaga:

„.....eigi færri en 40 kappskákir á undanförnum 24 mánuðum....“

Í lok 14. gr. bætist einnig við eftirfarandi klausa: „Stjórn S.Í. skal tryggja að skákmenn sem tefla fyrir Íslands hönd í einstaklings- eða liðakeppni og eru sendir á slík mót á vegum S.Í. fái viðeigandi þjálfun hjá færum þjálfara eða þjálfurum."

20. gr.:

“Stjórn Skáksambandsins skal árlega skipa sérstaka mótsstjórn, sem sér um framkvæmd mótsins og sker úr um lögmæti keppenda. Taki ólöglegur keppandi þátt í keppninni skal mótsstjórn án kröfu draga einn vinning frá liði hans. Úrskurðurinn skal falla innan tveggja sólarhringa frá upphafi þeirrar umferðar, sem keppandinn tók þátt í. Úrskurði mótsstjórnar er hægt að skjóta til Dómstóls S.Í. svo og einnig ef mótsstjórn hefur látið undir höfuð leggjast að draga vinning frá liði keppandans. Slík erindi eiga að hafa borist dómstólnum eigi síðar en fjórum sólarhringum frá upphafi þeirrar umferðar sem keppandinn var á meðal þátttakenda. Dómur dómstóls S.Í. skal liggja fyrir eigi síðar en 5 sólarhringum eftir að erindið barst. Skákstjóri úrskurðar um önnur vafaatriði.”

Breytingartillaga:  

Stjórn Skáksambandsins skal árlega skipa sérstaka mótsstjórn sem sker úr um lögmæti keppenda ef beiðni um athugun á lögmæti viðkomandi liggur fyrir eða ef kæra berst mótsstjórninni. Beiðni um athugun og/eða kæra skal berast mótsstjórn, eða skákstjórum fyrir hennar hönd, áður en keppni lýkur í þeirri umferð sem ólöglegur keppandi telst hafa teflt í. Úrskurður skal liggja fyrir áður en næsta umferð mótsins hefst. Ef keppandi er úrskurðaður ólöglegur er dreginn einn vinningur frá liði hans fyrir hverja viðureign sem hann tekur þátt í. Úrskurði mótsstjórnar má skjóta til Dómstóls SÍ og skulu slík erindi hafa verið send Dómstólnum innan þriggja sólarhringa frá upphafi þeirrar umferðar, sem keppandinn var á meðal þátttakenda. Dómur Dómstóls S.Í. skal liggja fyrir eigi síðar en 5 sólarhringum eftir að erindið barst. Skákstjóri úrskurðar um önnur vafaatriði.

Ingvar Þór Jóhannesson lagði fram breytingatillögu við 14. gr.

Óbreytt nema stungið upp á:

“50 kappskákum á undanförnum 24 mán.” í stað “40”.

Breytingatillaga Ingvars samþykkt 20-13.

Lagabreytingatillaga stjórnar samþykkt með áorðnum breytingum samhljóða.

Innskot.  Óttar Felix Hauksson kvaddi sér hljóðs og þakkaðí Hjördísi Birgisdóttur fyrir vel unnið og óeigingjarnt starf.

14. Önnur mál.  Engin önnur mál.

Björn Þorfinnsson sleit fundi og þakkaði fundarmönnum vel sóttan fund.  Hann þakkaði sérstaklega fráfarandi forseta.

Fundi slitið kl. 14.06

Ríkharður Sveinsson

